
[᭔᭖ 46B]

᭔᭖

ᬗ᭄ᬓᬦ᭄ᬬᭂᬫᬫᬾᬤ᭄ᬥᬤᬶᬦᬶ᭞ᬭᬤᬾᬦ᭄ᬫᬵᬦ᭄ᬢ᭄ᬭᬶᬗᬺᬲᬾᬂᬘᬶᬢ᭄ᬣᬵ᭞ᬯᬶᬚᬶᬮ᭄ᬯᬘᬦᬦᬾᬫᬦᬶᬲ᭄᭟ᬳᬤᬶᬳᬢ᭄ᬫᬵᬚ᭄ᬯᬶᬢ᭄ᬣᬭᬢᬸ᭞ᬲᬵᬫ᭄ᬧᬸᬦ᭄ᬳᬤᬶᬫᬲᭂᬲᬶᬫ᭄ᬩᬶᬂ᭞ᬢᬶᬢ᭄ᬬᬂᬲᬵᬫ᭄ᬧᬸᬦ᭄ᬗ᭄ᬭᬵᬲᭂᬲᬮᬄ᭞ᬭ

ᬭᬶᬲᬂᬭᬢᬸᬫᭂᬗ᭄ᬕᬳᬶᬦ᭄᭞ᬫᬵᬗ᭄ᬓᬶᬦ᭄ᬢᬶᬢ᭄ᬬᬂᬗᬶᬭᬶᬂᬳᬶᬤ᭞ᬦᬸᬦᬲ᭄ᬓᬾᬭᬢᬸᬓᬧᬸᬭᬶ᭟ᬫᬫᬃᬕ᭄ᬕᬶᬫᭂᬤᬦ᭄ᬤᬦ᭄ᬲᬵᬫ᭄ᬧᬸᬦ᭄᭞ᬲᭀᬮᬳᬾᬗᬯᬾᬧᬶᬭᬦ᭄ᬢᬶ᭞ᬲᬭᬯᬸᬳᬾᬭᬶᬂᬧᬸᬭᬶᬬᬦ᭄᭞ᬭᬶᬂ

ᬩᬮᬾᬳᬜᬃᬫ᭄ᬫᬵᬮᬶᬗ᭄ᬕᬶᬄ᭞ᬫᬩᬺᬤ᭄ᬬᭂᬲᭂᬤᬳᬾᬢ᭄ᬓᬵ᭞ᬩᭀᬓᭀᬭᬾᬫᬓᭂᬚᬂᬓᬸᬦᬶᬂ᭟ᬳᬶᬧᬜ᭄ᬚᬶᬲ᭄ᬫᬶᬭᬂᬬᭂᬓᭂᬜᬸᬂ᭞ᬳᬢᬸᬭᬾᬗᭀᬮᬲᬂᬳᬢᬶ᭞ᬤᬸᬭᬸᬲᬂᬲᬵᬫ᭄ᬧᬸᬦ᭄ᬗᬵᬬᬸᬦᬂ᭞ᬲᬢ᭄ᬜᬶᬫ᭄ᬧ

ᬗᬶᬦ᭄ᬳᬸᬫᬄᬓᭂᬤᬶᬲ᭄᭞ᬳᬶᬫᬦ᭄ᬢ᭄ᬭᬶᬗᭂᬡᬂᬡᬂᬜᭂᬫᬶᬋᬗᬂ᭞ᬧᬫᬸᬦᬳᬾᬚ᭄ᬭᭀᬦᬶᬂᬳᬢᬶ᭟ᬟᬸᬄᬭᬢᬸᬫᬵᬲ᭄ᬳᬶᬗᬸᬮᬸᬦ᭄᭞ᬜᬶᬗᬓ᭄ᬳᬶᬭᬢᬸᬫᬫᬸᬜᬶ᭞ᬲᬶᬂᬩᬶᬓᬲᬂᬗᬯᬾᬫᬾᬡ᭄ᬥᬻ᭞ᬬᬦ᭄ᬳᬶ

[᭔᭗ 47A]

᭔᭗

ᬭᬢᬸᬤᬤᬶᬇᬲ᭄ᬢ᭄ᬭᬶ᭞ᬧᭂᬤᬲ᭄ᬢᬶᬢ᭄ᬬᬂᬗᬮᬧ᭄ᬭᬩ᭄ᬬ᭞ᬲᬧᬸᬦᬶᬓᭂᬤ᭄ᬯᬕᬸᬂᬫᬵᬡᬶᬓ᭄᭟ᬫ᭄ᬮᬳᬶᬤᬾᬯᬦᬾᬭᬢᬸ᭞ᬫᬲᬶᬓᬶᬬᬦ᭄ᬧᬢᬶᬳᬸᬭᬶᬧ᭄᭞ᬳᬸᬮᬗᬸᬦ᭄ᬓᬵᬬᬸᬦᬾᬮᬶᬦ᭄ᬢᬂ᭞ᬓᬾᬢᭀᬧ

ᬧᬶᬡᬄᬭᬶᬂᬳᬢᬶ᭞ᬯᬶᬚᬶᬮ᭄ᬯᬘᬦᬦᬾᬗᬲᬩ᭄᭞ᬢᬵᬫ᭄ᬧᭂᬓᬂᬳᬤᬶᬫᬮᬶᬗ᭄ᬕᬶᬄ᭟ᬲᬸᬭᬸᬧ᭄ᬲᬸᬃᬬ᭄ᬬᬧᭂᬢᭂᬂᬲᬵᬫ᭄ᬧᬸᬦ᭄᭞ᬭᬯᬸᬳᬬᬸᬦᬦᬾᬍᬯᬶᬄ᭞ᬳᬸᬮᬫᬾᬫᬧᬾᬮᬕᬾᬡ᭄ᬥᬄ᭞ᬭ

ᬯᬶᬂᬳᬶᬭᬶᬗᬦᬾᬲᬵᬫᬶ᭞ᬤᬸᬭᬸᬲᬂᬭᬢᬸᬳᬬᬸᬦᬂ᭞ᬭᬤᬾᬦ᭄ᬫᬵᬦ᭄ᬢ᭄ᬭᬶᬫᬜᬯᬸᬭᬶᬦ᭄᭟ᬫ᭄ᬭᬶᬓᬶᬱᬋᬂᬚᭂᬳᬮᬸᬗ᭄ᬕᬸᬄ᭞ᬘᬶᬭᬶᬦ᭄ᬧᬶᬢᬺᬱ᭄ᬡᬲᬸᬪᬓ᭄ᬢᬶ᭞ᬧᬳᬰᬶᬳᬦᬾᬭᬶᬂᬢᬶᬢ᭄ᬬᬂ᭞ᬳᬶᬧᬜ᭄ᬚᬶᬫ

ᬳᬢᬸᬃᬪᬓ᭄ᬢᬶ᭞ᬗᬸᬤ᭄ᬬᬂᬲᬧᬸᬦᬶᬓᬤᬾᬯ᭞ᬢᬶᬢ᭄ᬬᬂᬳᭂᬫᬶᬲ᭄ᬮᬸᬳᬸᬦ᭄ᬫᬃᬕ᭄ᬕᬶ᭟ᬩᭀᬬᬢᬸᬮᬸᬄᬭᬢᬸᬤ᭄ᬯᬕᬸᬂ᭞ᬳᬶᬤᬾᬯᬲᬸᬳᬸᬦᬦ᭄ᬕᬸᬫᬶ᭞ᬭᬵᬚᬧᬸᬢᬺᬫᭂᬗᬬᬸᬦᬂ᭞ᬳᬶᬧᬜ᭄ᬚᬶᬤᬢᬸᬗᬬ

